
✓ Резюме 

 Артериал гипертензия ёки протеинурия бўлмаганида преэклампсиянинг атипик кечиши 

кузатилиши мумкин. Жигарнинг шикастланиши фақат лаборатор ўзгаришлар (АСТ/АЛТ 

ортиши, енгил тромбоцитопения), сариқликсиз ва бошқа асоратларсиз, шу жумладан, HELLP-

синдром ривожланмасдан намоён бўлиши мумкин. Айнан ҳомиладорлик учинчи ойлигидаги ушбу 

ўзгаришларда ҳомиланинг ривожланишида кескин ўзгаришлар юзага келиши, ҳомила томонидан 

ажратиладиган зарарли моддаларнинг йўлдош орқали тўла-тўкис утилизацияси амалга 

ошмаслиги, ҳомила жигарининг морфункционал зўриқишига олиб келади.  

Чақалоқлар жигарида дистрофик ўзгаришлар гидрофик ва ёғли дистрофик ўзгаришлар билан 

намоён бўлади. Шу билан бирга чақалоқ жигарида фиброз тўқиманинг шаклланиши юзага 

келади.  

Калит сўзлар: преэклампсия, чақалоқ, морфология, жигар, дистрофия. 

✓ Резюме 

 Атипичное течение гестоза может наблюдаться при отсутствии артериальной 

гипертензии или протеинурии. Поражение печени может проявляться только лабораторными 

изменениями (повышение АСТ/АЛТ, легкая тромбоцитопения), без желтухи и без других 

осложнений, включая развитие HELLP-синдрома. При этих изменениях на третьем месяце 

беременности происходят резкие изменения в развитии плода, полное использование 

выделяемых плодом вредных веществ не осуществляется через плаценту, что приводит к 

морфологическому стрессу плода.  Дистрофические изменения печени детей грудного возраста 

проявляются гидрофическими и жировыми дистрофическими изменениями. В то же время в 

печени ребенка происходит образование фиброзной ткани.  

Ключевые слова: преэклампсия, ребенок, морфология, печень, дистрофия. 

✓ Resume 

An atypical course of preeclampsia can be observed in the absence of arterial hypertension or 

proteinuria. Liver damage can be manifested only by laboratory changes (increased AST/ALT, mild 

thrombocytopenia), without jaundice and without other complications, including the development of 

HELLP-syndrome. With these changes, drastic changes in the development of the fetus occur in the 

third month of pregnancy, the full use of harmful substances released by the fetus is not carried out 

through the placenta, which leads to morphological stress of the fetus.  Dystrophic changes in the 

liver of babies are manifested by hydrophic and fatty dystrophic changes. At the same time, the 

formation of fibrous tissue occurs in the baby's liver.  

Key words: preeclampsia, baby, morphology, liver, dystrophy. 

 

Долзарблиги 

    унёда эклампсия билан хасталанган ҳомиладор аёллар  охирги  10  йилликда  2,1  баробарга  

    ошганлиги аниқланди. Уларнинг камида 10-30 фоизида қон томирларининг умумий 

бузилиши доирасида микроангиопатия оқибатида жигар шикастланиши белгилари кузатилади. 

Бу эса, она ва ҳомила ўртасидаги моддалар алмашинуви ва заҳарли моддалар элеминациясининг 

кескин қийинлашишига олиб келади. АҚШ ва Европа давлатларида ушбу турдаги патологиялар 

жами ҳомиладорликнинг ўртача 2,1-5,7% ни ташкил этса, МДХ давлатларида ушбу кўрсаткич 

10,57-18,2% ни ташкил этади. Ўзбекистон Республикасида 2022 йилда преэклампсия ва 

эклампсиядан нобуд бўлганлар сони жами ҳомиладорларнинг қарийб 8,96-12,7% ни ташкил этди. 

2023 йил мобайнида ушбу кўрсаткич 3,7 баробарга ошганлиги маълум бўлди. Жигарнинг 

шикастланиш белгилари ҳомиладорликнинг II-III уч ойликлари охирида, одатда, гипертензив 

ҳолатларининг батафсил клиник кўриниши фонида пайдо бўлади. Артериал гипертензия ёки 

протеинурия бўлмаганида преэклампсиянинг атипик кечиши кузатилиши мумкин. Жигарнинг 

шикастланиши фақат лаборатор ўзгаришлар (АСТ/АЛТ ортиши, енгил тромбоцитопения), 

сариқликсиз ва бошқа асоратларсиз, шу жумладан, HELLP-синдром ривожланмасдан намоён 

бўлиши мумкин. Айнан ҳомиладорликнинг учинчи ойлигидаги ушбу ўзгаришларда ҳомиланинг 

ривожланишида кескин ўзгаришлар юзага келиши, ҳомила томонидан ажратиладиган заҳарли 

моддаларнинг йўлдош орқали тўла-тўкис утилизацияси амалга ошмаслиги, ҳомила жигарининг 

морфункционал зўриқишига олиб келади.  

Тадқиқот мақсади: Онасида преэклампсия бўлган чақалоқлар жигарининг патоморфологик 

хос хусусиятларида юзага келадиган морфологик хос ўзгаришларни ўрганишдан иборатдир. 

Материал ва усуллар. Материал сифатида эклампсия фонида нобуд бўлган чақалоқлар 

аутопсиясида жигар тўқимаси бўлаклари морфологик, морфометрик, иммуногистокимёвий, 

статистик таҳлил қилиниши орқали олинган натижалар ўрганилади.  

 

Натижа ва таҳлиллар 

Жигар тўқимасида турли хил кўринишдаги дистрофик ва некробиотик ўзгаришларнинг 

намоён бўлиши билан давом этди. Онасида оғир эклампсия бўлган ҳомиладорлардан туғилган 

чақалоқлар жигарида, капсуласи бироз қалинлашган, бир хил қалинликда, томирлари тўлақонли 

кўринишида бўлиб, юзаларида ҳар хил катталикдаги қон қуйилиш ўчоқлари аниқланди. 

Жигарнинг гистиоархитектоникаси сақланган, кичик ўлчамли кўринишида, синусоидлар 

кенгайган, эритроцитларнинг стази ва сладж феномени аниқланади. Гепатоцитларнинг 

аксарияти 2-3 ядроли кўринишда бўлиб, ўрта ва йирик ёғ томчи дистрофияси аниқланади. Ўт 

капиллярларида холестаз ва гиалин томчили дистрофияга учраган гепатоцитлар ҳам аниқланади. 

Кўп ҳолларда, макроскопик жиҳатдан жигар тўқимаси меъёрга нисбатан 15-31,5% га ошган 

бўлиб, катталашиш асосан, синусоидларнинг кенгайиши, гемокапиллярларининг қонга 

тўлганлиги, перисинусоидал бўшлиқларнинг ҳам бир хил кўринишдаги кенгайишлар билан 

намоён бўлганлиги аниқланди.  

 

Д

1-расм. 37-ҳафталик Баённома 121Д. Преэклампсияда жигар тўқимасининг тузилиши. 

Синусоидларнинг массив кенгайиши. Гепатоцитларда ўт пигментлари аниқланади. Ўнг 

томонда гепатоцитлар некробиози ва некрози аниқланади. Гемокапилляр бўшлиқлар 

резурвуар кўринишида кенгайган бўлиб, эритроцитларда гемолиз ўчоқлари ҳам аниқланади. 

Бўёқ Г.Э. Ўлчами 10х10.  

 
Кўпчилик ҳолларда, бўлакчаларда центролобуляр жойлашган гепатоцитларда некробиоз ўчоқлари 

аниқланиб, ушбу ҳужайралар цитоплазмасида жуда кўп миқдорда, интрагепатик холестаз ўчоқлари, 

ўрта ва йирик томчили ёғли дистрофия кўп учрайди. Барча бўлакчаларда марказий веналарнинг 

тўлақонли кўриниши аниқланди. Перилобуляр веналаранинг кенгайиши, кўп ҳолларда, перилобуляр 

вена қон томирлари атрофидаги гепатоцитларда некробиоз ва некрозга учраган гепатоцитлар 

аниқланди. Бўлакчалар медианасида жойлашган гепатоцитларда ёғли дистрофия ва гиалин томчили 

дистрофияга учраганлиги аниқланади.  

 

 
 

2-расм. 38-ҳафталик Баённома 115Д. Преэклампсияда жигар тўқимасининг тузилиши. 

Синусоидларнинг массив кенгайиши. Триадалар атрофида фибробластлар ва 

гистиоцитларнинг массив пролиферацияси ва инфильтрацияси ўчоқлари аниқланади. Бу эса, 

гиперрегенерация жараёни кечаётганлигини англатади. Гепатоцитларда ўт пигментлари 

аниқланади. Ўнг томонда гепатоцитлар некробиози ва некрози аниқланади. Бўёқ Г.Э. Ўлчами 

10х10.

Шу соҳадаги синусоидларнинг кенгайганлиги ва Купфер ҳужайраларнинг миграцияланган 

ўчоқлари аниқланди. Жигар тўқимасининг марказидан олинган бўлакчаларни микроскопик 

текширишларда, асосан, синусоидларнинг яққол кенгайиши, гепатоцитларнинг шу соҳада, 

компрессион атрофик ўзгаришларга учраганлиги, гемокапиллярларнинг кескин кенгайиши, 

гепатоцитлар цитоплазмасида массив ўт пигментларининг бўлиши, бўлакчаларнинг 

гистиоархитоникаси массив бузилганлиги аниқланади. Кескин кенгайган синусоидлар 

бўшлиғида эритроцитларда гемолиз ўчоқлари ва массив эритроцитлар ҳам аниқланади. Бу эса, 

синусоидларнинг беркилишига ва янги синусоидларнинг ҳам кенгайишига олиб келувчи жараён 

давом этаётганлигини англатади. Бу эса, жараённи оғирлаштирувчи кўриниш бўлиб, 

гепатоцитларнинг морфофункционал кўрсаткичлари кескин камайишига ва клиник морфологик 

жиҳатдан жигар етишмовчилигига олиб келади.  

 

 
 

3-расм. 39-ҳафталик Баённома 123Д. Преэклампсияда жигар тўқимасининг тузилиши. 

Гемокапиллярларнинг массив кенгайиши ва резервуар кўринишидаги бўшлиқнинг 

шаклланиши. Синусоидлар бўшлиғида сладж феномени ва гемолиз ўчоқлари аниқланади. 

Бу эса, гиперрегенерация жараёни кечаётганлигини англатади. Гепатоцитларда ўт 

пигментлари аниқланади. Ўнг томонда гепатоцитлар некробиози ва некрпози аниқланади. 

Бўёқ Г.Э. Ўлчами 10х10.  

Гепатоцитлар кескин синусоидларининг кенгайган соҳаларида, некробиозга учраганлиги, 

оралиқда Диссе бўшлиқларининг ҳам шунга параллел равишда кенгайганлиги аниқланиб, айнан, 

некробиозга учраган гепатоцитлар атрофида, Купфер ҳужайраларининг миграцияси аниқланди. 

Бу эса, шу соҳадаги гепатоцитларда некроз юзага келаётганлигини англатади. Перилобуляр вена 

ва артерия қон томирлари атрофида ҳам оралиқ шишлар, гепатоцитларда некробиоз жараёни 

устунлиги билан давом этганлиги аниқланди. Триадалар соҳасида, узун ёйсимон такомил 

топаётган жигар фибрози аниқланади.  

4-расм. 38-ҳафталик Баённома 110Д. Преэклампсияда жигар тўқимасининг тузилиши. 

Синусоидларнинг массив кенгайиши. Триадалар атрофида фибробластлар ва гистиоцитларнинг 

массив пролиферацияси ва инфильтрацияси ўчоқлари аниқланади. Бу эса, гиперрегенерация 

жараёни кечаётганлигини англатади. Ўт томирлари атрофи қалинлашганлиги ва бўшлиғи 

торайганлиги аниқланади. Гепатоцитлрда ўт пигментлари аниқланади. Ўнг томонда гепатоцитлар 

некробиози ва некрози аниқланади. Бўёқ Г.Э. Ўлчами 10х10.  

 

 
 
5-расм. 38-ҳафталик Баённома 131Д. Преэклампсияда жигар тўқимасининг тузилиши. 

Синусоидларнинг массив кенгайиши. Гепатоцитларда ўт пигментлари аниқланади. Ўнг томонда 

гепатоцитлар некробиози ва некрози аниқланади. Гемокапилляр бўшлиқлар резурвуар 

кўринишида кенгайган бўлиб, эритроцитларда гемолиз ўчоқлари ҳам аниқланади. Бўёқ Г.Э. 

Ўлчами 10х10.  

 

Шу билан бирга, триадалар периметрида жуда кўп миқдорда, гистиоцитлар, фибробластлар 

инфильтрацияси аниқланиб, ўт томирлари периметрида ҳам такомил топаётган фиброз аниқланади. 

Триадалар томирларининг ҳаммаси тўлақонли кўринишда, периметрида жуда кўп миқдорда такомил 

топаётган яллиғланиш инфильтрати ўчоқлари аниқланади. Некрозга учраган гепатоцитлар атрофида 

массив лейкоцитар инфильтрация ўчоқлари, фибробластларнинг тропоколлаген синтези кучайган 

ўчоқлари аниқланади.  

Триадалардан бўлакчалар периметри бўйлаб ёйсимон чизиқ бўйлаб тарқалган сийрак толали 

бириктирувчи тўқима аниқланади. Бу жараён, дисрегенерациянинг ва компенсатор механизмларнинг 

юқори даражада кечаётганлигини англатади.  

Гистиоцитлар ва фибробластларни пролифератив фаол соҳаларида, фиброз тўқиманинг энг кўп 

ўчоқлари аниқланади. Эслатиб ўтамиз, чақалоқларда гипергенератор фаолиятнинг устунлиги, некробиоз 

ва некрозга учраган гепатоцитлар атрофида ривожланиб, жигар фибрози такомил топаётганлигини 

англатади. Жигар тўқимаси периметрида жойлашган бўлакчаларнинг гистиоархитектоникаси абсолют 

ўзгарган бўлиб, фақат триадалар орқали топиш имкони мавжуддир. 

 

Хулоса 

Демак, преэклампсия фонида туғилган чақалоқлар жигарида, массив дистрофик, некробиотик 

ўзгаришлар, жигар гистиоархитектоникасида такомил топаётган дискомплексация, гемокапиллярларнинг 

кескин кенгайиши, триадалар атрофида, массив фибробластлар ва гистиоцитлар пролиферацияси 

ривожланганлиги аниқланди. Бу эса, чақалоқлар жигарида, регенерация жараёни кескин 

ривожланганлигини англатади. 

	Согласно данным Курбонова К. М. и соавт., клиническая картина у этих пациентов может варьироваться от тяжёлой формы с выраженной симптоматикой, связанной с механической желтухой. Она характеризуется тяжелым течением и возникает при прорыве содержимого...
	Существуют также стертые клинические формы, при которых цистобилиарный свищ образуется с сегментарными желчными протоками. В этих случаях полной обтурации не происходит, так как крупные дочерние пузыри и частицы хитиновой оболочки не могут проникнуть ...
	Наблюдались и лёгкие формы заболевания, которые обусловлены небольшим перфоративным отверстием и сохранностью хитиновой оболочки паразита. В этих случаях присутствует только перицистобилиарный свищ, который является наиболее распространённой формой ци...
	Патологоанатомически процесс формирования свища проходит три стадии: 1) эрозивная, 2) стадия разрыва и 3) полная фистула. По мере роста паразита происходит увеличение всех компонентов кисты, что приводит к повышению внутрикистозного давления и растяже...

